
Nazim Hikmətin mənəvi qızı
Daşları insanlaşdıran sənətkar

Dəfələrlə şahidi olmuşdum ki,  Mikayıl Müşfiqin abidəsi önünə toplaşanlar 
şairin nakam taleyindən, yaradıcılığından danışıblar. Xəyala dalmış Müşfiqin daş 
obrazının müəllifini isə xatırlayan olmayıb. Bir gün özüm maraqlanıb öyrəndim 
ki, müəllif Azərbaycanın ilk monumentalçı qadın heykəltəraşı, Əməkdar rəssam 
Münəvvər Rzayevadır. 

Bir dəfə də R.Mustafayev adına Azər-
baycan Dövlət İncəsənət Muzeyində   
görkəmli tişə ustasına həsr edilmiş sərgi-
də onun əsərləri, həyat və yaradıcılığını 
əks etdirən fotolar, məktublar, məqalələr-
lə tanış oldum. Həmin sərgidə mərhum 
yazıçı Aqşin Babayevin, heykəltəraş  
Fəxrəddin Əliyevin xatirələrini dinlədim... 

Münəvvər Rzayeva 1929-cu il iyunun 
�-da Şuşada tanınmış xalça ustası Məcid 
kişinin ailəsində doğulub. Abidələrlə zən-
gin şəhərdə böyüyə-böyüyə sənətə könül 
verib. Bu sevgi onu Əzim Əzimzadə adı-
na Rəssamlıq Məktəbinə gətirib. Ardınca 
Moskvada V.Surikov adına  Dövlət Rəs-
samlıq Akademiyasının heykəltəraşlıq 
fakültəsində oxuyub.

Özünəməxsus dəst-xəttə malik hey-
kəltəraş olan Münəvvər Rzayeva əsasən 
psixoloji portret ustası idi. Yaratdığı ob-
razların daxili aləmini, psixoloji durumu-
nu, dünyaduyumunu əks etdirmək üçün 
heykəlin gözlərini xüsusi incəlik və dol-
ğunluqla işləyirdi. Bu, onun yaradıcılıq 
üslubunun əsas cəhəti idi. İstedadı, zən-
gin təxəyyülü, yüksək professionallığı və 
texniki ustalığı sayəsində qranit, mərmər, 
bürünc, ağac və s. materiallardan istifadə 
edərək yaratdığı heykəllərdə bədii ideya-
nın orijinallığı diqqəti cəlb edir. Əsasən, 
dövlət xadimlərinin və əmək qəhrəman-
larının heykəlləri, büstləri, barelyef və 
başqa bu kimi əsərlərinin hər biri nadir 
sənət nümunələri kimi qiymətləndirilib. 
Yaradıcılığında ədiblərə xüsusi məhəb-
bətlə yanaşıb və Məhsəti Gəncəvinin, 
Şah İsmayıl Xətainin, Hüseyn Cavid, 
Sergey Yesenin, Mirzə Ələkbər Sabir, 
Nəriman Nərimanov, Nazim Hikmətin 
heykəl və büstlərini ərsəyə gətirib.

Onun yaradıcılıq nümunələrinin hər 
birinin öz maraqlı tarixçəsi var. Məsələn, 
Münəvvər xanım düz �0 il əvvəl, 2� ya-
şında ikən Moskvada dünya şöhrətli şair 
Nazim Hikmətlə tanış olub. Qürbət mühi-
tində yurd həsrəti çəkən, ömür-gün dostu 
Münəvvər üçün darıxan şair azərbaycan-
lı tələbə qıza doğma balası kimi yanaşır. 
Ata-övlad münasibətləri o həddə olur ki, 
Nazim Hikmət bir neçə il sonra ağır sətəl-
cəm keçirən qızın müalicəsi üçün ən  
bacarıqlı həkimləri gətirir və Münəvvər 
sağalandan sonra ona “Mənim bir oğlum 
var, sən də qızım ol”, – deyir. Münəvvər 
təklifi qəbul edir və böyük şairin yanına 
köçür. Nazim Hikmət  mənəvi övladına  

xatirə olaraq verdiyi portretin arxasına bu 
sözləri yazır: “Adaşın mənə görə bəxtiqa-
ra oldu, sənə faydam toxunar inşallah, 
qızım”. 

Münəvvər xanım institutu bitirəndə 
şair ondan ayrılmaq istəməsə də, gənc 
məzun razılaşmır. Çünki Bakıda onu ana-
sı gözləyirdi. Bir də ki, dünyada tanınmış 
şəxsiyyətin sayəsində deyil, öz zəhməti 
ilə irəliləmək istəyir. Eyni zamanda, Na-
zim Hikmətin bu vəsiyyətini də unutmur: 
“Bilirəm, mən öldükdən sonra abidəmi 
hazırlayacaqsan. Onun üstündə uzaq-
da qalmış bir qadın surəti, bir də mənim 
gözlərimi həkk elə...” Təbii ki, Münəvvər 
mənəvi atasının sözünə əməl edir. Hə-
min büst hazırda =aqatala muzeyindədir. 

Münəvvər Rzayeva 100-dək müxtə-
lif səpkili sənət əsəri yaradıb, mötəbər  
sərgilərdə iştirak edib. Mədəniyyət Na-
zirliyinin Dövlət Komissiyasının üzvü, 
AMEA Nizami adına Ədəbiyyat Muzeyin-
də bərpaçı rəssam kimi çalışıb. Əsərləri 
küçə və meydanları bəzəməklə bərabər, 
Azərbaycan Dövlət İncəsənət Muzeyin-
də, AMEA Nizami adına Ədəbiyyat Mu-
zeyində, Bədii Fondda və bölgələrimizin 
mədəniyyət ocaqlarında  saxlanılır. Onun 
sonuncu işlərindən biri Şahdağ silsilə-
sində 3 min ��3 metr hündürlükdə olan 
“Heydər zirvəsi”nə bərkidilən Heydər Əli-
yevin tunc barelyefidir. Barelyefi 1998-ci 
ildə mayın 10-da Ulu öndərin   �� illik yu-
bileyi münasibətilə alpinistlər dəstəsi fəth 
etdiyi dağ zirvəsinə bərkidib.   

Münəvvər Rzayeva ilə bağlı bir fakt 
da budur ki, 2004-cü il iyunun �-da – 
məhz doğum günündə dünyasını dəyi-
şib. Amma onun həyatı yaradıcı əllərin-
dən yoğrulmuş, ədəbiləşmiş heykəllərlə, 
büstlərlə bərabər davam edir.

“Dağılan tifaq” Şuşaya qayıdır
İki gündən sonra –  iyunun 9-da Şuşa Dövlət Musiqili Dram Teatrının 

kollektivi Əbdürrəhim bəy Haqverdiyevin “Dağılan tifaq” tamaşası ilə 
sənətsevərlərin görüşünə gələcək.

Tamaşanın quruluşçu rejissoru 
Əməkdar artist, teatrın direktoru Yadigar 
Muradov, rejissoru Lalə Şirinova, quru-
luşçu rəssamı Valeh Məmmədov, musiqi 
tərtibatçısı Əməkdar artisti Azad Məm-
mədovdur.

Rolları Xalq artisti Şükufə Musayeva, 
əməkdar artistlər Teymur Məmmədov, 
Nazir Rüstəmov, Azad Məmmədov, te-
atrın aktyorları Rasəf Mehdiyev, Xanirə 
İsgəndərova, Türkay Cəfərli, Cavidan 
Kəsəmənli, Məmməd Məmmədov, Gün-
düz Qasımov və başqaları, uşaq rollarını 
isə məktəblilər Şəms Cahangirzadə və 
Kənan Rzazadə ifa edəcəklər.

Tamaşada görkəmli bəstəkar Fikrət 
Əmirovun əsərlərindən, xalq musiqi nü-
munələrindən, eləcə də 30 ildən artıq 
Şuşa Dövlət Musiqili Dram Teatrında 
fəaliyyət göstərmiş mərhum sənətkar, 
Əməkdar mədəniyyət işçisi tarzən Nəsib 
Məhərrəmovun lent yazısından istifadə 
olunur.

Borçalının sonuncu sazbəndi    

Gürcüstanın Borçalı mahalının əhalisi şifahi xalq yaradıcılığının 
əsas qollarından biri olan ozan sənətinə yüksək qiymət verir, 
saz ifaçılığının ənənələrini sevə-sevə yaşadır. Burada saz aləti 
müqəddəs hesab edilir. Hətta yeni doğulan körpənin adına saz 
bağlanır, uşaqlar ana laylası ilə yanaşı, aşıq havalarının sədaları 
ilə böyüyürlər.  

Təəssüf ki, bu gün Borça-
lıda saz alətinin hazırlanması 
– sazbəndlik sahəsində vəziy-
yət ürəkaçan deyil. Aldığımız 

məlumatlardan bəlli oldu ki, ha-
zırda bu sənətlə məşğul olan 
yalnız Bafəli Adıgözəlovdur. 
Onunla söhbət zamanı dedi: 

– Uzun illərdir ki, Gürcüs-
tanda sazımızın, sözümüzün, 
musiqimizin və mədəniyyə-
timizin qorunub yaşadılması 
sahəsində fəaliyyətimi davam 
etdirirəm. İki qardaş ölkə ara-
sında ədəbi-mədəni əlaqələ-
rin inkişafına, eləcə də Azər-
baycan mədəniyyətinin xarici 
ölkələrdə təbliğinə verə bildi-
yim töhfələr “Diaspor fəaliy-
yətində xidmətə görə” meda-
lına layiq görülüb. Buna görə 
Azərbaycan Prezidenti İlham 
Əliyevə minnətdarlığımı bildi-
rirəm. Bu medal dövlət başçı-
sının Gürcüstanda yaşayan 
soydaşlarımıza, sənət adam-
larına göstərdiyi qayğı və 
diqqətin bariz nümunəsidir.

Bafəli Adıgözəlov soydaş-
larımız arasında həm də aşıq, 
zurna ifaçısı kimi  məşhurdur. 
Bafəli müəllim bu gün Borçalı 

ətrafında sazbəndlik sənətinə 
marağın olmamasından çox 
narahatdır: 

– Kim istəyirsə, gəlsin, öy-
rədim. Mən hamıya deyirəm, 
heç kimdən heç nə güdmə-
dən bu sənəti öyrədərəm, 
istək olsun, yetər, təki sənət 
yaşasın. 

Azərbaycan Diasporla İş 
üzrə Dövlət Komitəsinin şöbə 
rəhbərləri Marneulidə olarkən 
onunla sazbənd sənətinin in-
kişafı üçün müasir tipli  ema-
latxananın açılması barədə 
fikir mübadiləsi aparıblar. 
 B.Adıgözəlov da ümidvardır ki, 
komitənin dəstəyi ilə sazbənd-
lik sahəsində yeni nəsil sənət-
karların yetişməsi üçün lazımi 
şərait yaradılacaq və o da bu 
işə öz töhfələrini verəcək.

Rəssamların rəngkarlıq hesabatı  
Azərbaycan Milli İncəsənət Muzeyində ekspozisiyanın 

açılışında mədəniyyət naziri Adil Kərimli, respublikanın 
tanınmış mədəniyyət və incəsənət xadimləri iştirak ediblər.

Muzeyin direktoru Şirin 
Məlikova qeyd edib ki, bura-
da, ümumilikdə, 1��  rəng-
karlıq, qrafika, heykəltəraşlıq 
və keramika nümunəsi təq-
dim olunur. Əsərlər XX əsrdə 
təsviri sənətdə gedən gərgin 
yaradıcılıq axtarışlarını əks 
etdirir. Ötən əsrin ilk yarısında 
milli qrafika sənətinin forma-
laşmasına böyük töhfələr ver-
miş, özünəməxsus dəst-xəttə 
malik rəssamların müxtəlif 
janr və texnikalarda yaratdıq-
ları silsilə əsərlər təşkil edir. 

Sərgidə ilk dəfə olaraq Bəh-
ruz Kəngərlinin portret, mən-
zərə eskiz və rəsmlərindən 
ibarət albomlar yer alıb.

İnteraktiv xarakter da-
şıyan sərginin ekspozisiya-
sında, həmçinin XX əsrin 
müxtəlif onilliklərində ərsəyə 
gəlmiş, qrafik əsərlərlə həm-
ahənglik yaradan müəlliflər 
tərəfindən işlənilmiş keramik 
fiqurlar və dekorativ boşqab-
lar da nümayiş olunur. Hər bir 
zalda tamaşaçılar QR kod va-
sitəsilə aid olduqları yaş qru-

punu qeyd edib bəyəndikləri 
əsərə səs vermək imkanına 
malikdirlər.

Azərbaycan Rəssamlar 
İttifaqının sədri Fərhad Xəli-
lov sərgidə yer alan əsərlərin 
hər birinin xüsusi əhəmiyyətə 
malik olduğunu söyləyib. O 

vurğulayıb ki, muzeydə keçi-
rilən hər görüş, hər yeni sərgi 
təqdirəlayiq bayrama çevrilir.

Sonda qonaqlar sər-
gilənən eksponatlarla yaxın-
dan tanış olublar.

Güney Azərbaycan kitabı  
Türk dünyası festivalında

Bugünlərdə Bakıda başa çatmış III Türk Dünyası Ədəbiyyat və Kitab Festivalında 
türk ölkələri və toplumlarının sırasında Güney Azərbaycan da ayrıca ekspozisiya 
ilə təmsil olundu. İsveçdə Azərbaycan diasporu fəalı, Güneydə milli varlığımızın 
təsdiqi mövzusunda qəzetimizdə maraqlı yazılarla çıxış edən Abdulla Əmir Haşimi 
Cavanşir də bu bölmədə öz kitablarını təqdim etdi.

Soydaşımızla redaksiyamızda növ-
bəti görüşün mövzusu da Güney Azər-
baycanın türk dünyasının söz və kitab 
bayramında ayrıca yer alması oldu.

± Abdulla bəy, *üney Azərbayca-
nın ,,, Türk 'ünyası Ədəbiyyat və .i-
tab )estivalında müstəqil ədəbi-mət-
bu vahid kimi təmsil olunması hansı 
zərurətdən irəli Jəlib"

– Bu, təbii bir ehtiyac, ədalətli bir 
seçim olaraq Güney Azərbaycan ya-
zarlarının sevindirici uğurudur. Arazın 
o tayında – İran dövlətində və dünya-
da Güney mənşəli 40 milyona yaxın 
Azərbaycan türkü yaşayır. =əngin ortaq 
folklor örnəkləri, “Kitabi-Dədə Qorqud”, 
Nizami, Xaqani, Nəsimi, Füzuli, Vaqif, 
Sabir, Vurğun, Şəhriyar irsi üzərində 
Güney əbəbiyyatı və kitabı da yaşayır 
və zənginləşir. Bu çoxmilyonlu milli-mə-
dəni toplum Türk dünyası, Dünya azər-
baycanlıları kimi, onların ədəbiyyat və 
kitab mədəniyyətinin də ayrılmaz tərkib 
hissəsidir.

 Festivalda biz də öz kitablarımızı 
sərgilədik, oxucularla müxtəlif görüş-
lər keçirdik. Türk ölkələrinin yaradı-
cı insanları, naşirləri ilə ünsiyyətimiz 
tərəflər üçün maraqlı və faydalı oldu. 
Mənim son illərdə ərsəyə gətirdiyim 
Azərbaycan–İran münasibətləri barə-
də əsərim, Güney azadlıq hərəkatının 
qəhrəman liderləri olmuş Səttar xan və 
Şeyx Məhəmməd Xiyabani haqqında 
irihəcmli kitablarım, Güneydə milli hərə-
kat barədə məqalə və çıxışlar toplum 
festivalın qardaş ölkələrdən olan işti-
rakçılarında böyük maraq doğurdu. Bu 
əsərlərin Türk dünyasında da yayılması 
barədə razılıqlar əldə edildi.

Festival misilsiz bir mədəniyyət 
bayramı təsiri bağışlayırdı. Çoxsaylı 
qonaqlarla bərabər, Azərbaycanın hər 
yerindən minlərlə kitabsevər də əsl 
türklük coşqusu ilə təntənələrə qoşul-
muşdu. Azərbaycan Yazıçılar Birliyinin 
sədri, Xalq yazıçısı Anarın, Milli Akade-
miyanın prezidenti, akademik İsa Hə-
bibbəylinin, ölkədə fəxri qonaq olan türk 
Nobel mükafatçısı, hamımızın iftixarı 
Əziz Səncərin festivalda iştirak etmələ-
ri, dəyərli sözlər demələri nəhəng kitab 
auditoriyasında yüksək duyğu-düşün-
cələr yaratmışdı. 

Mən bu festivalda ikinci dəfə idi iş-
tirak edirdim. Ötənilki təəssüratım da 
unudulmazdır. Azərbaycan türk ortaqlığı 
çağırışları və təşəbbüsləri ilə Türk dün-
yasının mənəvi cazibə mərkəzinə çevril-
diyi kimi, Bakı ədəbiyyat və kitab festivalı 
da qardaş xalqların söz adamlarını 3 ildir 
bir araya toplayır, yeni hədəflərlə kitab 
mədəniyyətimizin zənginləşməsinə, türk 
oxucu auditoriyasının genişlənməsinə 
xidmət edir. Bu, yeni bir tarix, imperialist 
dairələrinin Türk birliyinə vurduğu yara-
ların sürətlə sağaldılması, Türk sözünün 
yeni zəfəridir. Bakı Türk Ədəbiyyatı və 
Kitabı Festivalı özünü təsdiq edən bir 
mədəni formata çevrilib.

± Abdulla bəy, tanıyanlar sizi &a-
vanşir adı ilə də oa÷ırırlar...

– Cavanşir mənim ədəbi, türklər de-
miş, taxma adımdır və belə çağırılmaq 
mənə çox xoş gəlir. Cavanşir erkən 
orta əsrlərdə Azərbaycanı Sasani fars 
əsarətindən çıxarmış, yeni ərəb  işğa-
lınadək dövlət müstəqilliyini yaşatmış 
qəhrəman hökmdarımızdır. Onun ta-
rixi hünəri bizm dövrdə ümummilli lider 
Heydər Əliyevin xilaskarlıq missiyasını 

xatırladır. Mən onun adını Azərbayca-
nın azadlığı, bütövlüyü timsalı olaraq 
daşıyıram və bu amala xidmət edirəm. 
40 milyonluq bir toplumun söz, kitab 
təmsilçisi olmaqdan hədsiz öyünc du-
yuram. Bu gün Güney Azərbaycanın 
nicatı ana dilini, milli varlığını qoruyub 
yaşatmaqdan, mənəvi dirçəlişdən keçir.

± 6öz, ədəbiyyat, kitab sərin-sa-
zaqlı skandinav ölkəsində soydaşla-
rımızın qərib könlünü necə isindirir"

– Bəli məhz isindirir və hər şeydən 
çox soyuq təsirlərdən qoruyur. Yad 
məmləkətdə biz mühacirlər nəslinin və 
övladlarımızın sığındığı mənəvi məkan 
ana dilimiz, doğma sözümüz, öz ki-
tablarımızdır. Biz anadilli kitablara mil-
li-mənəvi dəyərlərin saxlancı və tükən-
məz mənbəyi kimi baxırıq. Stokholm 
bələdiyyə kitabxanasında ana dilində 
kitablar bölməsi yaratmışıq. Burada 
mindən artıq dəyərli nəşr toplanıb. Ev-
lərimizdə də xeyli kitabımız var, bir-bi-
rimizlə mübadilə edirik. Hər Bakıya 
gələndə ən qiymətli hədiyyəm kitab-
larım, ən dəyərli yüküm isə apardığım 
yeni nəşrlər olur. İsveçdəki Azərbaycan 
səfirliyi də bizə vaxtaşırı dəyərli kitablar 
hədiyyə edir.

± <eri Jəlmişkən, elektron müha-
cir kitab[anası yaratmaq olmazmı"

– Əlbəttə, olar. Biz intrnetdə anadilli 
kitablarımızla tanış ola bilirik. Amma ay-
rıca mühacirlər seriyası da yaratmağın 
vaxtı çatıb. Milli Kitabxana bu işi daha 
mükəmməl yerinə yetirə bilər. Ayrı-ayrı 
müəəlliflər də əsərlərini bu elektron ün-
vana yerləşdirsə, yaxşı olar.

 ± %akı Türk 'ünyası Ədəbiyat və 
.itab )estivalı sizə yeni mövzu ver -
dimi"

– Səttar xan və Şeyx Məhəmməd 
Xiyabani haqqında kitablarımın maraq-
la qarşılanması məndə XX əsrdə Gü-
neydə ikinci dəfə dövlətçiliyimizi bərpa 
etmiş Seyid Cəfər Pişəvəri və Milli hö-
kumət barədə də belə bir mənbə yarat-
maq istəyini qətiləşdirdi. Arzum növbəti 
festivalda da iştirak etmək və həmin 
kitabı türk dünyası oxucularına çatdır-
maqdır. Sonda bütün soydaşlarımızı 
kitabı sevməyə, fəal oxucu olmağa ça-
ğırıram. Bizə dilimizi anamız öyrədir, ki-
tablar isə soydaşlarımızı vətəndaş kimi 
yetişdirir. Bu mənada, kitab dilmizin və 
milli varlığımızın mənəvi anasıdır.

± Abdulla bəy, söhbətiniz o[ucu-
larımız üoün də maraqlı olacaq. Re-
daksiyamızda Jörüşümüzün Jeniş 
videovariantı isə ³;alq qəzeti´ T9-
nin tamaşaoılarına təqdim ediləcək. 
4ərib diyarda soydaşlarımıza ana-
dilli kitab dünyamızın, qəzetimizin 
və internet televiziyamızın Iəal izləyi-
ciləri olma÷ı arzulayırıq. 

S|KbιWi \a]Õ\a alGÕ�  
TaKir A<'IN2öL8  

XQ

Naxçıvanda “Qərbi Azərbaycana 
qayıdış”a növbəti dəstək

Ötən il Naxçıvanda keçirilmiş “Qərbi Azərbaycana qayıdış” festival-konqresi 
hərəkata geniş ümumxalq dəstəyi qazandırmaqla yanaşı, yaddaşlarda unudulmaz 
izlər qoymuşdu. Bu il iyunun 21-22-də isə Şahbuz rayonunun Batabat yaylağında II 
“Qərbi Azərbaycana qayıdış” festival-konqresi keçiriləcək. 

Bu barədə jurnalistlərə açıqlama 
verən Naxçıvan Dövlət Universitetinin 
rektoru Elbrus İsayev qeyd edib ki, fes-
tival-konqresdə Qərbi Azərbaycanda 
xalqımızın uzun illər ərzində yaratdığı 
mədəni irs, tarixi keçmişimiz təbliğ edilə-
cək. Festival-konqresdə Qərbi Azərbay-
cana məxsus folklor nümunələri, mət-
bəx, musiqi və yallı nömrələri, sərgilər, 
ədəbi-bədii kompozisiyalar təqdim olu-
nacaq.

Rektor bildirib ki, festival-konq-
res çərçivəsində iyunun 21-də qaçqın 
ailəsindən olan 2 gəncin  toy məclisi 
də olacaq. Mərasim Qərbi Azərbayca-
nın adət-ənənəsinə uyğun keçiriləcək. 
Festivalda Qərbi Azərbaycan kulinariya 
sərgisi də təşkil ediləcək, qədim diyarın 
11 mahalını canlandıran çadırlar qurula-
caq.

